
				এই পাতাটির মুদ্রণ সংশোধন করা প্রয়োজন। 
অৰ্ব্বাপরি ৩• 9ܢ ܪ ܓ
আমরা চলব। আপন মতে
শেষে মিলব তারি পথে, মোরা মরব না কেউ বিফলতার
বিষম আবর্তে । নইলে মোদের রাজার সনে
মিলব কী স্বত্বে ?
কুম্ভ । কিন্তু দাদা, যা বল তাকে দেখতে পায় না বলে লোকে অনায়াসে তার নামে যা খুশি বলে,
জনর্দিন । এই দেখো-না, আমাকে গাল দিলে শাস্তি আছে কিন্তু রাজাকে গাল দিলে কেউ তার মুখ বন্ধ করবার নেই ।
ঠাকুরদা। ওর মানে আছে ; প্রজার মধ্যে যে-রাজটুকু মিশিয়ে আছে তারই গায়ে আঘাত লাগে, ৩'কে ছাড়িয়ে যিনি তার গায়ে কিছুই বাজে না ! সূর্যের যে তেজ প্রদীপে আছে তাতে ফুটুকু সয় না, কিন্তু হাজার লোকে. মিলে সৰ্থে ফু দিলে সর্য অস্নান হয়েই থাকেন।
[সকলের প্রস্থান
বিদেশীদলের পুনঃপ্রবেশ
বিরাজদ ও ! দেখো ভাই ভদ্রসেন, আসল কথাটা হচ্ছে, এদের মূলেই রাজা নেই | সকলে মিলে একটা গুজব রাটিয়ে রেখেছে ।
ভদ্রসেন | আমারও তো তাই মনে হয়েছে । সকল দেশেই রাজাকে দেখে দেশসৃদ্ধ লোকের আত্মাপুরুষ বাঁশপাতার মতো হীহী করে কঁািপতে থাকে, আর এখানে রাজাকে খুঁজেও মেলে না ! কিছু ন' হোক, মাঝে মাঝে বিনা কারণে এক-একবার যদি চোখ পাকিয়ে বলে, বেটার শির লেও, তা হলেও বুঝি রাজার মতো রাজা আছে বটে ।
মাধব | কিন্তু এ-রাজ্যে আগাগোড়া যেমন নিয়ম দেখছি, রাজা না থাকলে তো এমন হয় না । বিরাজদত্ত | এতকাল রাজার দেশে বাস করে এই বুদ্ধি হল তোমার ? নিয়মই যদি থাকবে তা হলে
মাধব । এই দেখো-না, আজ এত লোক মিলে আনন্দ করছে— রাজা না থাকলে এরা এমন করে মিলতেই পারত না ।
বিরাজদত্ত । ওহে মাধব, আসল কথাটাই যে তুমি এড়িয়ে যােচ্ছ । একটা নিয়ম আছে-- সেটা তো দেখছি, উৎসব হচ্ছে সেটাও স্পষ্ট দেখা যাচ্ছে, সেখানে তো কোনো গোল বাধছে না-- কিন্তু রাজা কোথায়, তাকে দেখলে কোথায়, সেইটে বলো ।
মাধব | আমার কথাটা হচ্ছে এই যে, তোমরা তো এমন রাজ্য জানি যেখানে রাজা কেবল চোখেই দেখা যায় কিন্তু রাজ্যের মধ্যে তার কোনো পরিচয় নেই, সেখানে কেবল ভূতের কীর্তন- কিন্তু এখানে দেখো
ভদ্রসেন । আবার ঘুরে ফিরে সেই একই কথা ! তুমি বিরাজদত্তর আসল কথাটার উত্তর দাও-না হে— হাঁ, কি, না ? রাজাকে দেখেছ, কি, দেখ নি ?
বিরাজদত্ত | রেখে দাও ভাই ভদ্রসেন, ওর ন্যায়শাস্ত্রটা পর্যন্ত এ-দেশী রকমের হয়ে উঠছে। বিনা চক্ষে ও যখন দেখতে শুরু করেছে তখন আর ভরসা নেই। বিনা অন্নে কিছুদিন ওকে আহার করতে দিলে আবার বুদ্ধিটা সাধারণ লোকের মতো পরিষ্কার হয়ে আসতে পারে।
[সকলের প্রস্থান

